
ბატონო	გიორგი,

„ქალაქ	 თბილისის	 მუნიციპალიტეტის	 საკრებულოს	 რეგლამენტის	 დამტკიცების	 შესახებ“	 ქალაქ
თბილისის	მუნიციპალიტეტის	საკრებულოს	2014	წლის	19	ივლისის	№2-1	დადგენილების	67-ე	მუხლის
პირველი	 პუნქტის	 „ა“	 ქვეპუნქტის	 საფუძველზე,	 გიგზავნით	 „ქალაქ	 თბილისის	 მუნიციპალიტეტის
სასმელი	 წყლის	 რეზერვუარის	 (თბილისის	 წყალსაცავის)	 სანიტარიული	დაცვის	 ზონის	 დადგენისა	 და
მართვის	წესის	დამტკიცების	შესახებ“	ქალაქ	თბილისის	მუნიციპალიტეტის	საკრებულოს	2020	წლის	1
ოქტომბრის	 №64-103	 დადგენილებაში	 ცვლილების	 შეტანის	 თაობაზე“	 ქალაქ	 თბილისის
მუნიციპალიტეტის	საკრებულოს	დადგენილების	პროექტს.

დანართის	 სახით,	 ასევე,	 გიგზავნით,	 ქალაქ	 თბილისის	 მუნიციპალიტეტის	 მთავრობის	 2022	 წლის	 28
აპრილის	 №22.616.649	 განკარგულებას	 „ქალაქ	 თბილისის	 მუნიციპალიტეტის	 სასმელი	 წყლის
რეზერვუარის	 (თბილისის	 წყალსაცავის)	 სანიტარიული	 დაცვის	 ზონის	 დადგენისა	 და	 მართვის	 წესის
დამტკიცების	შესახებ	ქალაქ	თბილისის	მუნიციპალიტეტის	საკრებულოს	2020	წლის	1	ოქტომბრის	№64-
103	დადგენილებაში	ცვლილების	შეტანის	თაობაზე“	ქალაქ	თბილისის	მუნიციპალიტეტის	საკრებულოს
დადგენილების	პროექტის	მოწონების	შესახებ.

ამასთან,	გთხოვთ,	მხედველობაში	არ	მიიღოთ	გარემოს	დაცვის	საქალაქო	სამსხურის	მიმდინარე	წლის
29	აპრილის	№18-01221191920	წერილი.

დანართი:	7	(შვიდი)	ფურცელი.

პატივისცემით,

კახა	კალაძე

ქალაქ	თბილისის	მუნიციპალიტეტის	მერი

გადაამოწმეთ:	document.municipal.gov.ge

https://document.municipal.gov.ge/?id=01-01221233378&pin=7951


ქალაქ თბილისის მუნიციპალიტეტის საკრებულოს 

 

დადგენილება № 

 

2022 წლის ----  

ქ. თბილისი 

 

„ქალაქ თბილისის მუნიციპალიტეტის სასმელი წყლის რეზერვუარის (თბილისის 

წყალსაცავის) სანიტარიული დაცვის ზონის დადგენისა და მართვის წესის დამტკიცების 

შესახებ“ ქალაქ თბილისის მუნიციპალიტეტის საკრებულოს 2020 წლის 1 ოქტომბრის №64-

103 დადგენილებაში ცვლილების შეტანის თაობაზე 

 

 საქართველოს ორგანული კანონის „ადგილობრივი თვითმმართველობის კოდექსის“ 

61-ე მუხლის მე-2 პუნქტისა და „ნორმატიული აქტების შესახებ“ საქართველოს ორგანული 

კანონის მე-20 მუხლის თანახმად, ქალაქ თბილისის მუნიციპალიტეტის საკრებულო ადგენს: 

 

 მუხლი 1 

 შეტანილ იქნეს ცვლილება „ქალაქ თბილისის მუნიციპალიტეტის სასმელი წყლის 

რეზერვუარის (თბილისის წყალსაცავის) სანიტარიული დაცვის ზონის დადგენისა და 

მართვის წესის დამტკიცების შესახებ“ ქალაქ თბილისის მუნიციპალიტეტის საკრებულოს 

2020 წლის 1 ოქტომბრის №64-103 დადგენილებაში (სსმ, ვებგვერდი: www.matsne.gov.ge, 

 05/10/2020, სარეგისტრაციო კოდი: 400020010.35.101.016782) და დადგენილების დანართ №1-

ის მე-9 მუხლის მე-3 პუნქტი ჩამოყალიბდეს შემდეგი რედაქციით: 

 ,,3. ამ წესის პირველი მუხლის მესამე პუნქტის ,,ბ’’ და „გ“ ქვეპუნქტებით 

განსაზღვრულ მეორე სარტყელსა და მესამე სარტყლის I არეალში, ამ დადგენილების 

ამოქმედებამდე დამტკიცებული ქალაქგეგმარებითი დოკუმენტების შესაბამისად 

მშენებლობის ნებართვა საჭიროებს შესაბამისი უფლებამოსილი ორგანოს თანხმობას.’’ 

 

 მუხლი 2 

 ეს დადგენილება ამოქმედდეს გამოქვეყნებისთანავე. 

 

ქალაქ თბილისის მუნიციპალიტეტის                გიორგი ტყემალაძე 
 საკრებულოს თავმჯდომარე 
 

 

http://www.matsne.gov.ge/


„ქალაქ თბილისის მუნიციპალიტეტის სასმელი წყლის რეზერვუარის (თბილისის 
წყალსაცავის) სანიტარიული დაცვის ზონის დადგენისა და მართვის წესის დამტკიცების 

შესახებ“ ქალაქ თბილისის მუნიციპალიტეტის საკრებულოს 2020 წლის 1 ოქტომბრის №64-
103 დადგენილებაში ცვლილების შეტანის თაობაზე“ ქალაქ თბილისის მუნიციპალიტეტის 

საკრებულოს დადგენილების პროექტის 
 

განმარტებითი ბარათი 
 

ა) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში-პროექტი) მიღების (გამოცემის) მიზეზი და მისი ძირითადი დამახასიათებელი 
ნიშნები: 
 

თბილისის წყალსაცავის დაბინძურებისგან დაცვის მიზნით, სანიტარიული დაცვის ზონის 
დასადგენად ქალაქ თბილისის მუნიციპალიტეტის მერიის მიერ ჩატარდა თბილისის 
წყალსაცავის შემოგარენის კვლევა. აღნიშნული კვლევის საფუძველზე შემუშავდა და 
დამტკიცდა „ქალაქ თბილისის მუნიციპალიტეტის სასმელი წყლის რეზერვუარის 
(თბილისის წყალსაცავის) სანიტარიული დაცვის ზონის დადგენისა და მართვის წესის 
დამტკიცების შესახებ“ ქალაქ თბილისის მუნიციპალიტეტის 2020 წლის 1 ოქტომბრის №64-
103 დადგენილება (შემდგომში - დადგენილება), რომლის მიხედვითაც თბილისის 
წყალსაცავზე  გამოიყო სამი სარტყელი, ხოლო მესამე სარტყელი დაიყო ორ არეალად. 
თბილისის წყალსაცავის მოცულობისა და სპეციფიკის გათვალისწინებით თითოეული 
სარტყლისათვის დადგინდა მართვის სპეციალური რეჟიმი.  

დადგენილებით დამტკიცებული წესის მე-6 მუხლის პირველი პუნქტის შესაბამისად, მეორე 
სარტყელში აკრძალულია ყოველგვარი საქმიანობა, რომელმაც შესაძლოა გამოიწვიოს 
თბილისის წყალსაცავის დაბინძურება ან/და წყლის ხარისხის გაურესება, მათ შორის: 
ყოველგვარი შენობა-ნაგებობის განთავსება და ყველა სახის არსებული შენობა-ნაგებობის 
განვითარება ან/და გაფართოება. 

აღნიშნული წესის შესაბამისად, თბილისის წყალსაცავის სანიტარული დაცვის მესამე 
სარტყელში (I არეალი) ამ დადგენილების ამოქმედებამდე დამტკიცებული 
ქალაქგეგმარებითი დოკუმენტების შესაბამისად მშენებლობის ნებართვა საჭიროებს 
შესაბამისი უფლებამოსილი ორგანოს თანხმობას. იმავე პირობით უნდა მოხდეს მეორე 
სარტყელში არსებული, ამ დადგენილების ამოქმედებამდე არსებული ქალაქგეგმარებითი 
დოკუმენტების შესაბამისადაც მშენებლობის ნებართვების გაცემა. კერძოდ, მშენებლობის 
ნებართვის ეტაპზე უნდა მოეწყოს წყალარინების საინჟინრო ქსელი და დაინტერესებული 
პირის მიერ წარმოდგენილ იქნას შესაბამის უწყებასთან (შპს „ჯორჯიან უოთერ ენდ 
ფაუერთან“) შეთანხმებული, საყოფაცხოვრებო წყალარინების (კანალიზაციის) ცენტრალურ 
ქსელზე დაერთებისა და ექსპლუატაციაში მიღების დამადასტურებელი დოკუმენტი. 

ზემოაღნიშნულიდან გამომდინარე, განსახილველი ცვლილების პროექტის თანახმად, ამ 
წესის პირველი მუხლის მესამე პუნქტის ,,ბ’’ და „გ“ ქვეპუნქტებით განსაზღვრულ მეორე 
სარტყელსა და მესამე სარტყლის I არეალში, ამ დადგენილების ამოქმედებამდე 



დამტკიცებული ქალაქგეგმარებითი დოკუმენტების შესაბამისად მშენებლობის ნებართვა 
საჭიროებს შესაბამისი უფლებამოსილი ორგანოს თანხმობას. 

ბ) პროექტის მიღებასთან დაკავშირებული საფინანსო- ეკონომიკური გაანგარიშება: 

პროექტის მიღება არ გამოიწვევს დამატებითი ხარჯების გამოყოფას სახელმწიფო და ქალაქ 
თბილისის მუნიციპალიტეტის ბიუჯეტებიდან.  
 
 
გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 
მიღება (გამოცემა): 

პროექტის მიღება ბავშვის უფლებრივ მდგომარეობაზე ზეგავლენას არ იქონიებს. 

დ) პროექტის ავტორი: 

ქალაქ თბილისის მუნიციპალიტეტი მერიის გარემოს დაცვის საქალაქო სამსახური. 

ე) პროექტის წარმდგენი: 

ქალაქ თბილისის მუნიციპალიტეტი მერიის გარემოს დაცვის საქალაქო სამსახურის უფროსი 
გიგა გიგაშვილი. 
 












